
27 yanvar 2021-ci il, çərşənbə

Həmin  arqumentimizi 
əsaslandırmaq üçün bir 
məqamı yada salmaq 
kifayətdir. Belə ki, Prezident 
İlham Əliyev və birinci xanım 
Mehriban Əliyeva ötən il 
noyabrın 16-da işğaldan azad 
edilmiş Füzuli və Cəbrayıl 
rayonlarında, o cümlədən Fü-
zuli və Cəbrayıl şəhərlərində 
olublar. Cəbrayıla gedərkən 
avtomobili özü idarə edən 
Prezident İlham Əliyevin 
dediyi “Gedirik Xudafərin kör-
püsünün yanına. Xudafərin 
körpüsü qabaqdadır. Bu da 
Azərbaycan vətəndaşlarının 
vəhşi düşmən tərəfindən 
dağıdılmış evləridir. Araz 
çayı, Azərbaycan – İran 
sərhədi. Dostluq sərhədidir” 
fikirləri həm ölkəmizdə, həm 
də dost və qardaş ölkə olan 
İranda çox böyük əks-səda 
vermişdir.

Yeri gəlmişkən, həmin 
səfərdən xeyli sonra görü-
şüb söhbət etdiyimiz İran 
İslam Respublikasının 
Azərbaycandakı Səfirliyinin 
Mədəniyyət Mərkəzinin sədri 
Əli Purmərcan dövlət başçı-
mızın Cəbrayılda dediklərinə 
belə münasibət bildirmiş-
di: “Cənab İlham Əliyevin 
həmin sözləri tarixə ehtiram, 
gələcəyə isə xidmətdir”. 
Otuz il işğal altında olan 
ərazilərimizdəki tarixi, mədəni 
və dini abidələrin dağıdıl-
masını vəhşilik adlandıran 
həmsöhbətim əlavə etmişdi 
ki, bu, təkcə Azərbaycan 
mədəniyyətinə dəyən zərbə 
deyil, bu, bütövlükdə İslam 
mədəniyyətinə vurulan ağır 
zərbədir. 

Dövlət başçımızın 
Azərbaycan – İran sərhədini 
dostluq sərhədi adlandır-
masının gələcəyə xidmət 
olduğunun sübutunu çox 
gözləməli olmadıq. Belə ki, 
Prezident İlham Əliyevin 
yanvarın 25-də İran İslam 
Respublikasının xarici işlər 
naziri Məhəmməd Cavad 
Zərifi qəbul etməsi zama-
nı həm ölkələrimiz, həm 
də region üçün çox mü-
hüm əhəmiyyət kəsb edən 
məqamlardan danışıldı. 
Azərbaycan Prezidenti 
xatırlatdı ki, biz ölkələrimiz 
arasında əməkdaşlığın 
səviyyəsindən çox 
məmnunuq: “Bildiyiniz kimi, 
biz çoxsaylı – prezidentlər 
səviyyəsində 10-dan çox, 
eləcə də digər yüksək 
rütbəli rəsmilər səviyyəsində 
görüşlər keçirmişik. Bu 
görüşlərin hamısı çox 
səmərəli olub. Bu yaxınlar-
da ölkənizdə səfərdə olan 
Baş nazirin müavini Şahin 
Mustafayev mənə aparılan 
müzakirələr və razılaşmalar 
barədə hesabat verdi. Biz 
planlaşdırdığımız bütün işləri 

həyata keçirmişik. Biz son bir 
neçə ildə iki qardaş ölkənin 
çox yaxın olduğu siyasi 
sahədə, iqtisadi sahədə, 
nəqliyyat, enerji sahələrində 
çox yaxşı nəticələr görürük”. 

Xatırladaq ki, 
Azərbaycanın İranla 
müştərək töhfələr verdiyi Şi-

mal – Cənub nəqliyyat dəhlizi 
kimi bütün layihələr, enerji inf-
rastrukturu ilə bağlı layihələr 
uğurla inkişaf edir. Şimal– 
Cənub nəqliyyat dəhlizi 
işləyir. Prezident İranın baş 
diplomatına xatırlatdı ki, ötən 
il yükdaşımaların həcmi, 
demək olar ki, 20 faiz artıb. 
Ekspertlərin fikrincə, bu, çox 
müsbət nailiyyətdir. 

Dövlət başçımız yada 
saldı ki, bizim bir neçə il əvvəl 
yüksək səviyyədə razılaş-
dırdığımız layihə – Ordubad 
və Marazad elektrik stansi-
yaları ilə bağlı işlər uğurla 
gedir: “Beləliklə, bizim geniş 
gündəliyimiz var. Bundan 
əlavə, ümidvaram ki, tezliklə 
çay üzərindən yeni körpü-
nün təməlqoyma mərasimi 
keçiriləcək və bir çox digər 
məsələlər”.

Dövlət başçımız söhbət 
zamanı ikitərəfli əlaqələrimizi, 
onların səviyyəsini, inki-
şaf tempini, nailiyyətləri 
və yeni planları yüksək 
qiymətləndirdiyini dilə gətirdi 
və İran tərəfə yeni təkliflər 
təqdim edirmiş kimi dedi: 
“Əlbəttə ki, biz işğaldan azad 
edilmiş ərazilərin yenidən 
qurulmasında iştirak edəcək 
şirkətlər arasında İran 
şirkətlərini görməyə çox şad 
olarıq. Bu, təbiidir, çünki de-
diyim kimi, yalnız dost ölkələr 
bizim tərəfdaşımız olacaq. 
Sözsüz ki, İran şirkətlərinin 
bizə yaxın yerləşməsi, logis-
tika və böyük təcrübə kimi 
üstünlükləri var”. 

Cənab Məhəmməd Cavad 
Zərifin də fikirləri sübut etdi ki, 
dost ölkənin diplomatı  İlham 
Əliyevin regionda yaranmış 
yeni vəziyyətdən hamının 
bəhrələnməsi üçün irəli 
sürdüyü təklifləri səmimiyyətlə 
dəstəkləyən dövlətin iradəsini 
dilə gətirir: “ Ümid edirik ki, 

bu, region dövlətləri arasında 
dinc və normal münasibətlərin 
başlanğıcı olacaqdır. Mən 
Sizin “3+3” əməkdaşlıq 
formatı təklifinizə uyğun 
olaraq, regionun 6 ölkəsini 
ziyarət edəcəyəm, yəni 5 
üstəgəl İran. Sizin sülhlə bağlı 
təqdim etdiyiniz baxışınızın 
müzakirəsi və onun reallığa 
çevrilməsini təmin etmək 
üçün çalışacağam, çünki 
region ölkələrinin bir-biri ilə 
əməkdaşlıq edə bilməsi hamı-
mızın maraqlarına uyğundur”.

Ancaq bizim üçün daha 

maraqlı olan məqam İran 
dövlətinin işğaldan azad edil-
miş Azərbaycan ərazilərinin 
bərpasında iştirak etmək 
istəyinin səsləndirilməsi 
idi. Nazir bəyan etdi ki, 
energetika, yenidənqurma 
və geri dönəcək əhalinin 
yaşayışı üçün vasitə ola 
biləcək kənd təsərrüfatı kimi 
sahələr bizim üçün prioritet 

təşkil edir və şirkətlərimiz işə 
başlamağa hazırdır. Dövlət 
başçımız tərəfindən qeyd 
edilən layihələrə gəldikdə isə 
cənab Cavad Zərif bildirdi 
ki, biz Azərbaycanın Baş 
nazirinin müavini və xarici 
işlər nazirinin İrana olduqca 
uğurlu səfərlərini yüksək 
qiymətləndiririk. 

Araz çayı üzərindəki 
birgə layihələrə gəlincə 
isə İran tərəfinin mövqeyi 

rəsmi Bakının mövqeyi ilə 
tamamilə üst-üstə düşür: 
“Biz Şimal-Cənub və Cənub-
Qərb dəhlizləri çərçivəsində 
həmin sahələr üzrə işləmək 
arzusundayıq. Buraya 
elektrik enerjisinin istehsalı, 
energetika, “Xudafərin” və 
“Qız Qalası” hidroqovşaq-
ları ilə bağlı əməkdaşlıq və 
digər məsələlər də aiddir. 

Çox şadıq ki, rəsmilərinizin 
İrana səfərləri zamanı bu 
layihələr üzrə surətli irəliləyiş 
əldə olunmuşdur və artıq biz 
ölkələrimiz arasında daha 
uzun birgə dostluq sərhədinə 
sahib ola bilərik”.

Bu isə o demək idi ki, 
Azərbaycan Prezidentinin 
noyabrın 16-da dilə gətirdiyi 

“Dostluq sərhədi” ifadəsi həm 
Bakıda, həm də Tehranda 
hələ çox illər boyu işlədiləcək. 

Dost ölkə diplomatının 
Azərbaycana səfəri barədə 
hazırladığımız qəzet materia-
lını ulu öndər Heydər Əliyevin 
adı ilə başladığımız kimi, 
onun sözləri ilə də yekun-
laşdırmaq istəyirik: “...İran – 
Azərbaycan əlaqələrinin tarixi 
böyükdür. Bu tarix əsrlərə 

gedib çıxır. Xalqlarımız əsrlər 
boyu birlikdə, bir-birinin 
yanında yaşamış, bir kökə 
sahib olmuş, eyni adət-
ənənələrə malik və bir-birinə 
arxa olmuşlar... Məsəl var 
deyərlər, yaxın qonşu uzaq 
qohumdan yaxşıdır”.

İttifaq MİRZƏBƏYLİ,  
“Xalq qəzeti”

Regionda yeni vəziyyətlə əlaqədar 
yeni imkanlar, sözsüz ki, özəl investorlar, 
həmçinin dövlət qurumları üçün əməkdaşlığa 
geniş qapılar açır. Hazırda yeni nəqliyyat 
əlaqələri müzakirə mərhələsindədir və 
sözsüz ki, bizim Xudafərin su anbarı ilə bağlı 
əməkdaşlığımız və elektrik stansiyasının 
tikintisi ilə əlaqədar gələcək planlar artıq çox 
aktiv fazadadır. Ümidvaram ki, qarşıdakı bir 
neçə ildə bu layihəni tamamlaya və hər iki 
tərəfi yeni elektrik enerjisi istehsalı ilə təmin 
edə biləcəyik.

İlham ƏLİYEV  
Azərbaycan Respublikasının Prezidenti

Bakı, 25 yanvar 2021-ci il 

Ölkəniz və region baxımından bu qələbə 
Sizin rəhbərliyiniz və Azərbaycan xalqının 
mətanəti sayəsində mümkün olmuşdur. 
Ümid edirik ki, bu, region dövlətləri arasında 
dinc və normal münasibətlərin başlanğıcı 
olacaqdır...  Sizin sülhlə bağlı təqdim etdiyiniz 
baxışınızın müzakirəsi və onun reallığa 
çevrilməsini təmin etmək üçün çalışacağam, 
çünki region ölkələrinin bir-biri ilə əməkdaşlıq 
edə bilməsi hamımızın maraqlarına uyğundur.

Məhəmməd CAVAD ZƏRİF  
İran İslam Respublikasının xarici işlər naziri

Bakı, 25 yanvar 2021-ci il 

Tarixə ehtiram, 
gələcəyə xidmət

Ulu öndər Heydər Əliyevin işləyib hazırladığı xarici siyasət 
kursumuzda yaxın qonşularımız və İslam ölkələri ilə hərtərəfli 
əməkdaşlığın genişləndirilməsi bu gün mükəmməl səviyyədə davam 
etdirilir və özünün  nəticələrini verməkdədir. Ümummilli liderin həmin 
kursunda İran İslam Respublikası ilə dostluq və qardaşlıq əlaqələrinin 
inkişafına xüsusi önəm verilirdi. Sevindirici haldır ki, bu gün həmin 
ənənə məhz ulu öndərin arzuladığı səviyyədə davam etdirilir. 

“İlham Əliyev. İnkişaf – 
məqsədimizdir” çoxcildliyinin 
106-cı kitabı çapdan çıxıb 
Çoxcildliyin növbəti kitabına Azərbaycan Prezidentinin 
Vətən müharibəsi günlərində xalqa müraciətlərinin və 
xarici KİV-lərə müsahibələrinin mətnləri daxil edilib

Çoxcildliyin yeni kitabındakı materiallar 
2020-ci ilin sentyabr-oktyabr aylarını 
əhatə edir. Hələ sentyabrın 24-də BMT 
Baş Assambleyasının 75-ci sessiyasının 
videoformatda ümumi debatlarında çıxışı 
zamanı Azərbaycan Prezidenti beynəlxalq 
birliyi Ermənistanın hərbi təxribatları 
haqqında məlumatlandıraraq demişdi: 
“Etnik təmizləmə aparmış işğalçı ölkənin 
silahlarla təchiz edilməsi sülh danışıqlarını 
ciddi şəkildə sarsıdır və işğalçı dövləti yeni 
hərbi təxribatlara əl atmağa həvəsləndirir. Bu 
mənada biz bütün ölkələri Ermənistana silah 
təchizatından çəkinməyə çağırırıq”. 

Sentyabrın 27-də Ermənistan silahlı 
qüvvələrinin növbəti hücumu nəticəsində 
mülki əhali və hərbçilər arasında itkilərin, 
yaralananların olması və ordumuzun əks-
hücum əməliyyatına başlaması ilə əlaqədar 
dövlətimizin başçısı xalqa müraciət etdi: “Biz 
haqq yolundayıq. Bizim işimiz haqq işidir. Biz 
zəfər çalacağıq! Qarabağ bizimdir! Qarabağ 
Azərbaycandır”. 

Prezidentin BMT sessiyasının ümumi 
debatlarında çıxışının, sentyabrın 27-də, 
oktyabrın 4-də və 9-da xalqa müraciətlərinin 
mətnləri 106-cı kitaba daxil edilib.

Nəşrdə dövlətimizin başçısının Vətən 
müharibəsi günlərində Türkiyənin “TRT 
Haber”, “CNN-Türk”, “Haber Global”, 
“Haber Türk”, Rusiyanın “Pervıy Kanal”, 
“Rosssiya-1”, RBK, “Əl-Cəzirə”, “Əl-Ərəbiyə”, 
“Euronews”, “CNN International”, “Sky 
News”, “France-24” telekanallarına geniş 
müsahibələri də yer alıb.

Kitabda Azərbaycan Prezidentinin 
Türkiyə, Ukrayna, Belarus, Almaniya, İran 
və digər ölkələrin rəhbərləri ilə telefon 
danışıqları, BMT-nin Baş katibi Antonio 
Quterreş ilə videokonfrans formatında 
görüşü, Türkiyənin xarici işlər naziri Mövlud 
Çavuşoğlunun başçılıq etdiyi nümayəndə 
heyətini qəbul etməsi haqqında materiallar 
verilib. 

Oxucular dövlətimizin başçısının 

Təhlükəsizlik Şurasının iclasında, Müdafiə 
Nazirliyinin Mərkəzi Hərbi Klinik Hospitalında 
müalicə olunan hərbçilərlə görüşündə 
çıxışlarının mətnləri, rəsmi “Twitter” 
səhifəsində paylaşımları ilə də bu kitabda 
tanış ola bilərlər. 

Nəşrə Azərbaycan Prezidentinin 
“Kiber Kosmos buraxılışı” mövzusunda 
keçirilmiş virtual 71-ci beynəlxalq 
Astronavtika Konqresinin açılış mərasimində 
videomüraciətinin mətni, XXIII Avrasiya 
İqtisadi Zirvə toplantının iştirakçılarına 
məktubu və digər məktubları da daxil edilib. 

“Azərnəşr” tərəfindən buraxılan 106-
cı kitabın hazırlanmasında Azərbaycan 
Dövlət İnformasiya Agentliyinin (AZƏRTAC) 
materiallarından istifadə olunub.

Ötən il 44 gün davam edən Vətən müharibəsində Azərbaycan Prezidenti, 
Silahlı Qüvvələrin Ali Baş Komandanı İlham Əliyevin rəhbərliyi ilə ordumuz 
Qarabağı Ermənistanın işğalından azad etdi. Dövlətimizin başçısının 2020-ci il 
sentyabrın 27-dən başlayaraq xalqa müraciətləri, rəsmi “Twitter” səhifəsində 
paylaşımları, xarici KİV-lərə müsahibələri xalqımızın ədalətli mübarizəsi, Vətən 
müharibəsi və Qarabağ həqiqətləri barədə obyektiv təsəvvür yaratdı, infor-
masiya cəbhəsində, diplomatiya müstəvisində üstünlüyümüzü təmin etdi. 
“İlham Əliyev. İnkişaf – məqsədimizdir” çoxcildliyinin 106-cı kitabı tariximizin 
bu şanlı səhifələrini xronoloji ardıcıllıqla və sistemli şəkildə bir daha nəzərdən 
keçirmək üçün dəyərli mənbədir.

T.Ə.Bakıxanovun “Şərəf” ordeni ilə 
təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 23-cü bəndini rəhbər 
tutaraq qərara alıram: 

Azərbaycan musiqi mədəniyyətinin 
inkişafında böyük xidmətlərinə görə  

Tofiq  Əhməd Ağa oğlu Bakıxanov 

“Şərəf” ordeni ilə təltif edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 26 yanvar 2021-ci il

A.Z.Mustafayevin “Azərbaycan 
Respublikası Prezidentinin fəxri diplomu” 

ilə təltif edilməsi haqqında
Azərbaycan Respublikası Prezidentinin Sərəncamı

Azərbaycan Respublikası Konstitusiyası-
nın 109-cu maddəsinin 32-ci bəndini rəhbər 
tutaraq qərara alıram:

Azərbaycanda heykəltəraşlıq sahəsində 
uzunmüddətli səmərəli fəaliyyətinə görə  

Albert Zaman oğlu Mustafayev 

“Azərbaycan Respublikası Prezidentinin 
fəxri diplomu” ilə təltif edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 26 yanvar 2021-ci il

Rusiyanın 
Azərbaycandakı 

səfirliyinin müvəqqəti 
işlər vəkili Xarici İşlər 
Nazirliyinə çağırılıb

 � Yanvarın 26-da Rusiya 
Federasiyasının Azərbaycandakı 
səfirliyinin müvəqqəti işlər vəkili Xarici 
İşlər Nazirliyinə çağırılıb. Bu barədə 
AZƏRTAC-a Xarici İşlər Nazirliyinin 
Mətbuat xidməti idarəsindən məlumat 
verilib.  

Görüşdə Rusiya Dövlət Dumasının hakim “Vahid 
Rusiya” partiyasından olan üzvü Vitali Milonovun 
erməni KİV-nə müsahibəsi zamanı Azərbaycan 
dövlətinə və xalqına qarşı qəbuledilməz ifadələr 
işlətməsi məsələsi Rusiya səfirliyinin müvəqqəti işlər 
vəkili qarşısında qaldırılıb, Dövlət Dumasının üzvünün 
bu davranışı qəti şəkildə pislənilib.

 Həmçinin Rusiya Dövlət Dumasının üzvü 
V.Milonovun Azərbaycan əleyhinə atdığı növbəti 
təxribatçı addımın Azərbaycan və Rusiya arasın-
da mövcud olan yüksək səviyyəli münasibətlərə 
tamamilə zidd olduğu vurğulanıb. V.Milonovun 
səsləndirdiyi fikirlərin Moskvanın rəsmi mövqeyini 
əks etdirmədiyi, bu kimi addımların ölkələr arasında 
münasibətlərə xələl gətirmək və əldə olunan razılaş-
manın həyata keçirilməsinə əngəl törətmək məqsədi 
daşıdığı vurğulanıb.

Azərbaycanın və Türkiyənin xarici işlər 
nazirləri arasında telefon danışığı olub

 � Yanvarın 26-da Azərbaycan 
Respublikasının xarici işlər naziri 
Ceyhun Bayramovla Türkiyə 
Respublikasının xarici işlər naziri 
Mövlud Çavuşoğlu arasında telefon 
danışığı olub.

Xarici İşlər Nazirliyinin mətbuat xidməti 
idarəsindən AZƏRTAC-a bildiriblər ki, nazirlər 
dəniz quldurlarının Türkiyəyə məxsus 
gəmiyə hücumu nəticəsində öldürülmüş 
azərbaycanlının nəşinin Vətənə gətirilməsi 
üçün əlaqələndirilmiş şəkildə tədbirlərin 
görülməsi ilə bağlı fikir mübadiləsi aparıblar.

Tərəflər, həmçinin regional əməkdaşlıq 
məsələlərini müzakirə ediblər.

Azərbaycanın və Türkiyənin nümayəndə 
heyətlərinin rəhbərləri AŞPA-da birgə 

fəaliyyətin perspektivlərini müzakirə ediblər

AZƏRTAC xəbər verir 
ki, görüşdə ölkələrimizin 
nümayəndə heyətlərinin 
Avropa Şurası yanında 
əlaqələndirilmiş fəaliyyətinin 
təşkili müzakirə olunub. 

Bildirilib ki, Türkiyə və 
Azərbaycan “bir millət, iki 
dövlət” prinsipini rəhbər 
tutaraq Avropa Şurasında 
bir-birini həmişə dəstəkləyib, 
ümumi dəyərlərə üstünlük 
verib. 

Qurumda Azərbaycana 
və Türkiyəyə qarşı təhdidlər, 
eləcə də milli maraqlar ilə 
bağlı məsələlərin reallaş-
ması istiqamətində konkret 
tədbirlər, planlar və fikirlər 
müzakirə edilib. Gələcək 
fəaliyyətdə koordinasiyanın 

daha da təkmilləşdirilməsinin 
əhəmiyyəti vurğulanıb.  

Görüşdə, həmçinin 
Azərbaycanın işğal altın-

da olan ərazilərinin azad 
edilməsi ilə bağlı fikir 
mübadiləsi aparılıb. Qurum 
çərçivəsində bu Qələbəyə 
hər hansı bir təhdid, 
təxribatçı addımlar oldu-

ğu təqdirdə onun qarşısını 
almaq üçün birgə fəaliyyətin 
təşkili müzakirə edilib və 
bunun vacibliyi bildirilib.

 � Avropa Şurası Parlament 
Assambleyasının qış sessiyası çərçivəsində 
qurumdakı Azərbaycan və Türkiyə nümayəndə 
heyətlərinin rəhbərləri Səməd Seyidov ilə Ahmet 
Yıldız arasında görüş olub. 

